
МИНИСТЕРСТВО ЗА ИНФОРМАТИЧКО ОПШТЕСТВО И АДМИНИСТРАЦИЈА

ПРЕДЛОГ ЗАКОН ЗА ИЗМЕНУВАЊЕ НА

ЗАКОНОТ ЗА ОРГАНИЗАЦИЈА И РАБОТА НА ОРГАНИТЕ НА ДРЖАВНАТА УПРАВА

СКОПЈЕ, ФЕВРУАРИ 2011

ВОВЕД
I. ОЦЕНКА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Законот за организација и работа на органите на државната управа („Службен весник на Република Македонија“ бр. 58/2000, 44/02, 82/08 и 167/10) е системски закон кој уредува повеќе значајни прашања за работата на органите на државната управа. Донесен е во 2000 година, како дел од пакетот закони кои ги претставуваа првите чекори на Република Македонија во однос на внесување новини во организацијата и работата на државната управа како дел од извршната власт. Од донесувањето во 2000 година до денес, законот претрпе три измени и дополнувања во насока на подобрување на условите за работа и функционирањето на органите на државната управа согласно општествено – економските и политичките промени и услови. 
Во 2000 година во член 12, став (1), алинеја 5 е утврдено основање на Агенцијата за развој и инвестиции како самостоен орган на државната управа, а со членот 33 од Законот се утврдени надлежностите на Агенцијата за развој и инвестиции особено во делот на реализацијата на Програмата за развој и инвестиции и другите надлежности и активности поврзани со инвестиционите политики поддржани од странски вложувања. Во изминатиот десетгодишен период од формирањето на Агенцијата, во Република Македонија се случија промени во начинот и пристапот по прашањата на инвестициите во Република Македонија од домашни и странски инвеститори, начинот на инвестирање и привлекување, промоцијата на Република Македонија во странство и слично, што ја наметна потребата за преоценување на постоењето на Агенцијата како самостоен орган на државната управа. Во прилог на наведеното е и фактот дека во Република Македонија постојат органи и тела кои успешно и квалитетно спроведуваат исти или слични активности во областа на привлекување и реализација на странски инвестиции, со користење на веќе потврдени меѓународни критериуми.
Со предметното решение во овој предлог закон се рационализира и се надминува преклопувањето на надлежностите во постојната организациона поставеност како на органите на државната управа, така и на други органи и тела во Република Македонија кои вршат исти или слични надлежности. Овој процес е карактеристичен за системите на земјите кои преминаа во нови системи на уредување што на некој начин е и дел од процесот на усогласување односно приближување кон развиените економски системи во земјите на Европската Унија и пошироко.
II. ЦЕЛИ, НАЧЕЛА И ОСНОВНИ РЕШЕНИЈА

Целта на овие измени и дополнувања на Законот за организација и работа на органите на државната управа е да се надмине преклопувањето на надлежностите на Агенцијата за развој и инвестиции со други органи и тела кои се формирани во изминатиот период. Имено, со ова решение ќе се обезбеди поквалитетно и побрзо спроведување на системот на привлекување на странски инвестиции во Република Македонија, без опасност од меѓусебна конкуренција на органите и телата кои имаат исти или слични надлежности во оваа област.
Законот што се предлага се заснова на начелата на кои се заснова и основниот Закон за организација и работа на органите на државната управа донесен во 2000 година.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГ ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Со оглед на тоа што се работи за рационализација во секој случај финансиските импликации се очекува да бидат во позитивна насока. 
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на овој закон не се потребни дополнителни финансиски средства од Буџетот на Република Македонија.

Предлог закон за изменување на 
Законот за организација и работа на органите на државната управа

Член 1

(1) Во Законот за организација и работа на органите на државната управа    ( „Службен весник на Република Македонија“ бр. 58/00, 44/02, 82/08 и 167/10),  во член 12 ставот  (1), алинеја 4 се брише.

Член 2

Член 33 се брише. 

Преодни и завршни одредби
Член 3

(1) Вработените во Агенцијата за развој и инвестиции кои ги вршат работите кои се однесуваат на наплатата на побарувањата и намирување на обврските во делот на кредитното портфолио, се преземаат во Министерството за финансии, a вработените кои ги вршат работите кои се однесуваат на извршување на развојните и инвестиционите активности, се превземаат во Министерството за економија. Вработените кои нема да бидат преземени во Министерството за финансии и Министерството за економија, се преземаат во Агенцијата за управување со одземен имот.
(2) Со денот на влегувањето во сила  на овој закон Министерството за финансии ги презема просториите во кои е сместена Агенцијата за развој и инвестиции.
(3) Опремата, документацијата и другите средства за работа на Агенцијата за развој и инвестиции кои се во врска со вршењето на работите од ставот (1) на овој член кои се преземаат во Министерството за финансии, се преземаат во Министерството за финансии.
(4) Опремата, документацијата и другите средства за работа на Агенцијата за развој и инвестиции кои се во врска со вршењето на работите од ставот (1) на овој член кои се преземаат во Министерството за економија, се преземаат во Министерството за економија.
                                                                        Член 4
Овој закон влегува во сила осмиот ден од денот на објавувањето во „Службен весник на Република Македонија“.

ОБРАЗЛОЖЕНИЕ НА ПРЕДЛОГ-ЗАКОНОТ ЗА ИЗМЕНУВАЊЕ  НА ЗАКОНОТ ЗА  ОРГАНИЗАЦИЈА И РАБОТА НА ОРГАНИТЕ НА

ДРЖАВНАТА УПРАВА  
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ 

Законот за организација и работа на органите на државната управа („Службен весник на Република Македонија“ бр. 58/2000, 44/02, 82/08 и 167/10) претставува системски закон, со кој се уредуваат повеќе значајни прашања за организацијата и работата на органите на државната управа.
Со законот за изменување и дополнување на Законот за организација и работа на органите на државната управа, се врши изменување во насока на престанување на постоење на Агенцијата за развој и инвестиции. 
Имено, со укинувањето на Агенцијата  ќе се обезбеди поквалитетно и побрзо спроведување на системот на привлекување на странски инвестиции во Република Македонија, од причини што се избегнува можноста повеќе органи да имаат иста или слична надлежност за иста област. 
Предлогот на Законот содржи  4 одредби. 

Со членот 1 од овој закон се вршат измени во членот 12 став (1 )а Законот за организација и работа на органите на државната управа кои се однесуваат на укинување на Агенцијата за развој и инвестиции, како самостоен орган на државна управа.  
Со членот 2 од овој закон се брише членот 33 од Законот за организација и работа на органите на државната управа од причини што со членот 1 од овој предлог закон се врши измена на членот 12 од Законот за организација и работа на органите на државната управа, последица на кое нешто за орган кој што повеќе нема да постои, нема основ и за одредба од законот со кое што се утврдува надлежноста на истиот орган. 
 Со членот 3 од овој закон се уредува прашањето за  статусот на вработените кои со престанокот на функционирањето на Агенцијата и во зависност од надлежноста преминуваат во Министерството за финансии, Министерството за економија и  Агенцијата за управување со одземен имот. 
Исто така со овој член се регулира превземањето на опремата и документацијата од Агенцијата, во надлежност на Министерство за финансии односно Министерство за економија, а додека просториите на Агенцијата ги превзема Министерството за финансии. На ваков начин ќе се одбегне проблемот кој што се појавува со прашањата поврзани со статусот на вработените и со опремата и просторот на Агенцијата за развој и инвестиции која веќе нема да постои како државен орган. 
Со членот 4 се уредува  завршната одредба во која е содржан рокот за влегување во сила на Законот. 

II. МЕЃУСЕБНА ПОВРЗАНОСТ НА РЕШЕНИЈАТА 

СОДРЖАНИ ВО ПРЕДЛОЖЕНИТЕ ОДРЕДБИ

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Имено, со предложеното решение ќе се обезбеди поквалитетно и побрзо спроведување на системот на привлекување на странски инвестиции во Република Македонија, без опасност од меѓусебна конкуренција на органите и телата кои имаат исти или слични надлежности во оваа област. 
ТЕКСТ НА ОДРЕДБИТЕ ОД ЗАКОНОТ ЗА  ОРГАНИЗАЦИЈА И РАБОТА НА ОРГАНИТЕ НА ДРЖАВАВНАТА УПРАВА    КОИ СЕ МЕНУВАААТ ИЛИ ДОПОЛНУВААТ 

Член 12

(1) Како самостојни органи на државна управа се основаат: 

· Комисија за односи со верските заедници и религиозни групи; 
· Агенција за млади и  спорт; 
                   -     Агенција за иселеништво
· Агенција за информации  

· Агенција за развој и инвестиции. 
· Агенција за храна и ветеринарство на Република Македонија

(2) Како управни организации се основаат:
· Државен архив на Република Македонија;

· Државен завод за геодетски работи

· Државен завод за статистика

Член 33

 (1)Агенцијата  за  развој  и  инвестиции    ги  врши  работите  што  се  однесуваат  за реализација на: програмата за развој и инвестиции, утврдените поволности за приватни инвестиции  на  домашни  и  странски  лица,  договорите  за  трансфер  на  капитал, спроведувањето  на  мерките  на  инвестиционата  политика и  странските  вложувања, остварувањето на инвестициони работи што ги изведуваат странски лица во Република Македонија  и  инвестициони  работи  што  ги  изведуваат  домашни  правни  лица  во странство;  размената  на  информации  за  можности  за     инвестирање;  промоцијата  и грижата  за  спроведување  на  обезбедените  инвестиции  во и  надвор  од  Република Македонија и врши и други работи утврдени со закон.

(2) Агенцијата  за  развој  и  инвестиции  има својство на правно лице

